
Titiraqarvinga Nayugaa 580 Iqaluit, Nunavut X0A 0H0 

 

Apitilirvik  1, 2017 

 

Nanngariyauyuq Johnny Mike 

Minista Munaqhiyuq hapkuninga Qulliq Alruyaqtutinik Ikumadjutiit  

Nunavut Kavamanga 

 

Talvuuna: Urhuqyuat Akikhaiinnut Tutqumavikmik– Uuktuutit haffumunga 

Utiqtiniqmun Akiinun  

 

Malikhugit ilaliutihimayut Ministap Tiliugutait upluliqhimayut Qiqaiyarluarvia 30 mi,  

2014 mik, Qulliq Auladjutikhanut Kuapuraisinnga (QEC mik taivagaat) hannaiyaqtait 

hivunikhaliuqhutik maniitnik avaliikhimayunik Ihuaqhidjutaannut Urhuqyuat Akiinnut 

Ikayuutikhaaganni (FSRF mik taivagaat). Ministap tiliugutainni pitquyuq QEC kunnut 

uuktuqlutik havaaqaqtumun Ministamun urhuqyuat ikayuutaa pikpat maniit 

avaliikhimaniani FSRF mi niriugiyaupluni avatkuluni avatkunggilluniluunnit $1 

miliantaalamik talvani atuqtuni siksini tatkiqhiutini. QEC kut hadja urhuqyuat ikayuutaat 

imaatun ittuq 8.23 sanik atauhirmut kWh pilimaikluni atuliqqat Apitilirvik 31, 2017. 

Kuapaliisikkut anggirutikhamik uuktuqtut 5.41 atauhirmut kWh FSRF utirutaa ikayuuta 

piluni Tattiarnaqhilirvia 1, 2017 mi atulimaikluni Qiqaiyalirvia 31, 2018 ngukkat.  

 

QEC kut upalungaiyaqtaat uplumimut hivunikhaliurutmik Niqiliqivik  2017 min 

Qiqaiyalirvianun 2018 mun atukhugit uplumimit urhuqyuat akiitnik. Hivuani 

ilitturidjutimi ilitturipkaiyuq piqargitpat utirutikhamik, maniit tutquumaviani atuliqqat 

Qiqaiyalirvia 31, 2018 avatqutjutiqarniaqtuq $5.3 miliantaalamik atukiutihimayuq 

hapkunanga QECtkut akiliqtuiyunt.  

 

Illiugaqhimayut atugahat naittumik hivuani tatqiqhiutini attautimut uvani FSRF hamunga 

Qiqiayalirvia 31, 2018 uvalu naunaiyaqhimayut kihiqtitautait tukhiut utiqtughaq manik. 

naunaitkutit tunnganiqaqtuq hapkuni ilitturipkaitjutini ihumagiyauyunilu: 

 

1. Angiyunut Urhuryuanut uvalu Akiit: Hivulliit piqpiarhimayut angiyuni 

urhuryauni piyauhimayut nungutilugu Taaqhivalirvia 2017 uvalu hivunikhangit 

angiyut urhuqyuangit tuyuqhimaaqtunik talvanga 2017min pihimayut haffumanga 

2016min umiaqaqniitigut.  Urhuqyuakhangit tuyuqtauyukhat anginiqaqhimayut 

akikhangitlu naunaiyagiikhimaniaqtun hapkunanga  Urhuliqiyitkunni Havakvia 

Nunalingni Kavamatkunnilu Pivikhaqautikkut (C&GS) Kavamatkut Nunavunmi. 

2. Naunaiyaqhimayunik Urhuryuani Akiit:Piqpiarhimayut naunaiyaqhimayut 

urhuryuani akiit uvunga Taaqhivalirvia 2017 pihimayut akiit atuliqlutik 

Ubluqtuhivia 30, 2017 tuhaqtitauyut Kavamatkunin Nunavunmi. 

Aalanguqtughamik ihumagiyaqangitut akiinik ughuqyuat tatqiqhiutini hamanga 

Niqiliqivik 2017 hamunga Qiqaiyalirvia 2018mun.  

3. Urhuryuat Amigaitilaanga: Nalautinniarhimayut urhuryuani akiit 

tautungnarniqaqtut uqumaitilaakkut urhuryuakkut akiit tunnganiqaqtuq urhuryuat 

amigaitilaanginni ukunanilu ilauhimayuni angiyuni urhuryaurni ukunanilu 

naunaiyaqhimayuni urhuryuani piqpiarhimayuni. 

4. Niuvgutigiyauyut Niuviktauyukhatlu: Ihumagiyauluaqtunik akikharnik 

hamunga Taaqhivalirvia 2017 uvalu nutaangutqiaq niuvaanikkut uvalu 

niuviqtauyughat ihumagiyauyut. 

 

Aadlania hivunikhaliuqhimayut urhuqyuat akikhainut urhuqyuat akiitlu anggiktauyut 

2014/15 Akiliuhiakhaanut Uuktuuti atuqtauvaktuq kititiriami atukkiqtauyut maniit 

tutqukhimayutluunniit FSRF ngatnut tatkiqhiut tamaat.  

 

Aalanguqtiqniq utiqtiqtukharnik alruyaqtuutikharnik pidjutauluaqtut iniqtiqniatigut 

utigutighaanun hapkununga Iqalungni naunailuaqhimayut urhuryuat akingit 

ihuaqhainikkut ilauyut uvalu tadjamin utiqtiqtukharnik alruyaqtuutikharnik [tadja 

utiqtughaq ilauyut qanugilidjutaanun utiqtitauniatigut ihuaqhainikkut aki $1.06 miliataala 

nungutilugu Apitilirvik 30, 2017]. Tadjamin uuktuutit pidjutiqaqtut qanuginiitigut 

nigiuktauyut akituqniitigut uvani 2017 Urhuryuanik Angiyunik Akikhangit 

uuktuutigiblugit 2016mi akiit. .  

 

Uuktuqtauyumayuq utirutikhaq 5.41  atauhirmun kWh kititikhimayuq piqanggittaami 

FSRF mi atuliqqat Qiqaiyalirvia 31, 2018, pidjutihimayuq utirutimit piliqtauhimayuq 

atuliqqat Tattiarnaqhilirvia 1, 2017. QEC qinirhiayuq manik utiqtitakhaanik 

nunguniaqtuq Qiqaiyalirvia 31, 2018.  

 

Ihumagiyauyuq urhuqyuap ikayuutinga manik ittuq $39.75 attauhiq tatqiqhiut 

(ilaliutihimayuq GST) kavamaungittunut iglulgit atuqtut 700 kWh/tatqirhiutimi, 

aadjiliugutiginlugu haffumunga nutaamun utiqtitauyuq $60.5 attauhiq tatqiqhiut 

atuqtauyumun ikayuutmun.  Ilakunganik aalanguqtiqnia haffumunga ikayuutmun $20.74 

akituqyuumiyuq tatqiqhiutini akiligahani akiliqtuiyunun atuqtunun 700kWh attatuhiq 

tatqiqhiut.  

 

Nailittugu, QEC kut pittiaquyut pitquplugu Minista anggirutaavikhaanik 5.41 atauhirmun 

kWh FSRF utirutikhaanut atuliqqat Tattirnaqhilirvia 1, 2017. hamunga Qiqaiyalirvia 31, 

2018. Taimaalu, QECtkut tughiqtut utiqtaaqtumun hadjakaffuk utigutighanik imaa 5.41 

sat attauhiq kWh iliugaqtauluni aulagutighaanik Tattirnaqhilirvia 1, 2017, 

ihuvgiuqhitlugit uvalu angigutighanun havakniitigut.   

 

Pittiaqnikkut tuyuqtauyuq,  

 

 

 

Bruno Pereira 

Angiyuqaq uvalu Atanguyaq 

Qulliq Alruyaktuqtunik Ikumadjutit 

 

 


